
ĠUSTIFIKAZZJONI QASIRA

L-inizjattiva tal-Kummissjoni, li tkompli bil-Programm Fiscalis sa l-2013 u li ssaħħu hija 
milqugħa b'sodisfazzjon.

Hija tifforma parti mill-isforz tal-Kumitat għall-Baġit u r-rapporteur tiegħu li ilhom 
għaddejjin is-snin, biex isaħħu l-kuxjenza dwar il-problema tal-frodi tal-VAT. Għal dan il-
għan l-OLAF waqqaf uffiċċju fl-2005 fuq inizjattiva tar-rapporteur tiegħu, sabiex jipproċedi 
b'aktar qawwa kontra l-frodi tal-VAT, u dan il-għan ġie wkoll inkluż espressament fir-rimarki 
relattivi fil-linji riservati għall-OLAF fil-baġit ta' l-UE. Barra minn hekk, il-Kummissjoni 
ngħatat l-inkarigu li tagħmel studju dwar il-frodi tal-VAT u miżuri possibbli kontriha, sa minn 
qabel ġiet stabbilita konsultazzjoni wiesgħa għar-reviżjoni tad-dispożizzjonijiet fiskali tal-
Komunità.

I. Il-proposta

Fiscalis 2007 - 2013 huwa programm tal-Komunità sabiex titjieb il-kooperazzjoni bejn l-
awtoritajiet finanzjarji ta' l-Istati Membri u l-ħidma tas-sistemi ta’ tassazzjoni. 
L-għan ewlieni huwa t-titjib fit-tħaddim tas-suq intern (il-proposta għal deċiżjoni hija wkoll 
ibbażata fuq l-Artikolu 95 tat-Trattat).
It-tipi ta' tassazzjoni, li fuqhom huwa bbażat il-programm, huma: it-Taxxa fuq il-Valur 
Miżjud (VAT), it-taxxa tas-sisa, it-taxxa fuq id-dħul u fuq il-kapital, it-taxxa fuq il-premiums 
ta' assigurazzjoni.
Permezz ta' dan, il-Komunità għandha tkun tista' tiffinanzja bosta miżuri, li jservu għal dan il-
għan, pereżempju:

- infrastruttura aħjar: ħardwer u softwer u sistema ta' netwerk tagħhom (Artikolu 6)
- miżuri sabiex uffiċjali responsabbli għat-tassazzjoni nazzjonali jkunu jafu l-liġi Komunitarja 
aħjar (seminars, gruppi għall-preparazzjoni ta' proġetti), (Artikolu 8)
- żjajjar ta' ħidma għall-uffiċjali tal-finanzi (Artikolu 9)
- miżuri ta' taħriġ (Artikolu 10)

II. Emendi

Sistema ta' finanzjament: Ir-rapporteur tipproponi li jitpoġġew għad-dispożizzjoni tal-
programm 19.95 miljun Euro aktar, sabiex tissaħħaħ il-ġlieda kontra l-frodi tal-VAT f'miżura 
xierqa. Kull Euro li ma jingħatax bħala taxxa iweġġa' lill-persuni onesti li jiġu ntaxxati u 
jnaqqas il-fiduċja tagħhom fl-istituzzjonijiet nazzjonali u Ewropej. Dan l-ammont għandu 
jmur għat-titjib fl-infrastruttura IT, jiġifieri, għas-sistemi tal-VAT u s-Sistema ta’ Kontroll tal-
Moviment tas-Sisa (MIAS u EMCS).

Żvilupp ta' l-infrastruttura: Il-programm jipprevedi l-iżvilupp ta' l-infrastruttura neċessarja 
għall-miżuri li jittieħdu favur attivitajiet ta' taħriġ. Din il-possibilità, li hija ċertament 
interessanti ħafna għall-Istati Membri, tidher li tikser il-prinċipju ta' speċifiċità tal-baġit, 
peress li l-infrastrutturi (swali tal-lekċers, kowċis tal-passiġġieri, etc.) naturalment ma 

jintużawx għal skop wieħed biss. Għaldaqstant għandu jiġi ċċarat li l-intenzjoni tikkonċerna 
biss l-infrastruttura ta' l-amministrazzjoni tat-taxxa kompjuterizzata.

Attivitajiet oħra: Il-possibilità ta' promozzjoni ta' attivitajiet oħra neċessarji għat-twettiq ta' l-
għanijiet tal-programm hija miftuħa ħafna. Bl-introduzzjoni ta' limitu massimu f'perċentwali 
ta' l-iffinanzjar totali, ikun possibbli li tinżamm il-flessibilità tal-programm mingħajr ma jiġi 
effettwat ħażin xogħol ieħor.

Kontroll finanzjarju: Għandha tingħata espressament il-possibilità li kontrolli jsiru mhux biss 
fuq il-post iżda anki għal għarrieda. Proċedura komitoloġika:

Proċedura komitoloġika: anki jekk il-programm iservi prinċipalment biex jgħin lill-Istati 
Membri, li iżda jimplimenta l-politika ta' l-UE u li jiġi ffinanzjat mill-baġit ta' l-UE, jeħtieġ li 
l-Kunsill ma jkollux vantaġġ fuq il-Parlament, meta jiġi stabbilit il-programm ta' ħidma. 
Għalhekk kumitat ta' konsulenza huwa aktar adattat minn kumitat ta' amministrazzjoni. 
Mhuwiex possibbli ukoll li tingħata libertà sħiħa għall-miżuri kollha neċessarji għall-
amministrazzjoni tal-baġit tal-programm u li dawn il-miżuri jitħallew f'idejn il-proċedura 
komitoloġika, li ma hija xejn trasparenti.

III. Konklużjoni

Fil-qosor, jista' jingħad li l-għanijiet tal-programm jaqblu perfettament ma' l-isforzi ta' tant 
żmien, biex tissaħħaħ il-kuxjenza dwar il-frodi tal-VAT, biex titjieb il-kooperazzjoni 
neċessarja ta' l-awtoritajiet ta' l-Istati Membri u għalhekk biex jingħata kontribut għat-tħaddim 
aktar effettiv tas-suq intern għall-vantaġġ ta' kulħadd, inkluż il-baġit ta' l-UE. Madankollu, is-
sistema ta' finanzjament u t-trasparenza tal-proċedura għandhom jittejbu permezz ta' numru ta' 
emendi. Sfortunatament, il-formulazzjoni tat-test hija difettuża u għalhekk iridi jiġu rranġati 
għallanqas l-aktar żbalji serji fil-verżjonijiet lingwistiċi li fihom dawn id-difetti.

EMENDI

Il-Kumitat għall-Baġit jistieden lill-Kumitat għall-Affarijiet Ekonomiċi u Monetarji bħala l-
kumitat responsabbli, sabiex jinkorpora s-suġġerimenti li ġejjin fil-mozzjoni għal riżoluzzjoni 
li ser jadotta:

Abbozz ta' riżoluzzjoni leġiżlattiva

Emenda 1
Paragrafu 1 a (ġdid)

1a. jikkunsidra li l-qafas finanzjarju mogħti fil-proposta leġiżlattiva għandu jkun konformi 
mal-limitu massimu tas-sottointestatura 1 A tal-Qafas Finanzjarju Multiannwali ġdid, u 
jinnota li l-ammont annwali fil-qafas tal-proċedura baġitarja annwali se jiġi stabbilit 
skond id-dispożizzjonijiet ta' Nru 37 tal-Ftehim Interistituzzjonali tas-17 ta' Mejju 2006 

bejn il-Parlament Ewropew, il-Kunsill u l-Kummissjoni Ewropea dwar id-dixxiplina 
baġitarja u t-tmexxija finanzjarja soda1;

Proposta għal deċiżjoni

Test propost mill-Kummissjoni Emendi tal-Parlament

Emenda 2
Premessa 1

(1) L-għanijiet ewlenin għall-Komunità fis-
snin li ġejjin huma li toħloq it-tkabbir u l-
impjiegi, kif stipulat fit-tnedija mill-ġdid ta’ 
l-istrateġija ta’ Liżbona. Id-Deċiżjoni Nru 
888/98/KE tal-Parlament Ewropew u tal-
Kunsill tat-30 ta’ Marzu 1998 li tistabbilixxi 
programm ta’ azzjoni Komunitarja biex 
ittejjeb is-sistemi ta’ tassazzjoni indiretti tas-
suq intern (il-programm Fiscalis)  (minn 
hawn ’il quddiem “il-programm 2002”) u d-
Deċiżjoni Nru 2235/2002/KE tal-Parlament 
Ewropew u tal-Kunsill tas-17 ta’ Diċembru 
2002 li tadotta programm tal-Komunità biex 
tittejjeb l-operazzjoni tas-sistemi ta’ 
tassazzjoni fis-suq intern (Fiscalis 2003 –
2007)  (minn hawn ’il quddiem “il-
programm 2007”) ikkontribwew b’mod 
sinifikanti għall-kisba ta’ dawk l-għanijiet 
għall-perjodi 1998 sa l-2002 u 2003 sa l-
2007.  Hu għalhekk meqjus bħala xieraq li 
jitkompla l-programm Fiscalis. Dan il-
programm għandu jiġi stabbilit għal perjodu 
ta’ sitt snin sabiex it-tul tiegħu jiġi allinjat 
ma’ dak tal-Qafas Finanzjarju Multi-
Annwali li jinstab fil-ftehim Inter-
istituzzjonali ta’ (għandha titniżżel id-data)
bejn il-Parlament Ewropew, il-Kunsill u l-
Kummissjoni fuq dixxiplina baġitarja u 
tmexxija finanzjarja xierqa 

(1) L-għanijiet ewlenin għall-Komunità fis-
snin li ġejjin huma li toħloq it-tkabbir u l-
impjiegi, kif stipulat fit-tnedija mill-ġdid ta’ 
l-istrateġija ta’ Liżbona. Id-Deċiżjoni Nru 
888/98/KE tal-Parlament Ewropew u tal-
Kunsill tat-30 ta’ Marzu 1998 li tistabbilixxi 
programm ta’ azzjoni Komunitarja biex 
ittejjeb is-sistemi ta’ tassazzjoni indiretti tas-
suq intern (il-programm Fiscalis)  (minn 
hawn ’il quddiem “il-programm 2002”) u d-
Deċiżjoni Nru 2235/2002/KE tal-Parlament 
Ewropew u tal-Kunsill tat-3 ta’ Diċembru
2002 li tadotta programm tal-Komunità biex 
tittejjeb l-operazzjoni tas-sistemi ta’ 
tassazzjoni fis-suq intern (Fiscalis 2003 –
2007)  (minn hawn ’il quddiem “il-
programm 2007”) ikkontribwew b’mod 
sinifikanti għall-kisba ta’ dawk l-għanijiet 
għall-perjodi 1998 sa l-2002 u 2003 sa l-
2007.  Hu għalhekk meqjus bħala xieraq li 
jitkompla l-programm Fiscalis. Dan il-
programm għandu jiġi stabbilit għal perjodu 
ta’ sitt snin sabiex it-tul tiegħu jiġi allinjat 
ma’ dak tal-Qafas Finanzjarju Multi-
Annwali li jinstab fil-ftehim Inter-
istituzzjonali tas-17 ta' Mejju 2006 bejn il-
Parlament Ewropew, il-Kunsill u l-
Kummissjoni Ewropea fuq dixxiplina 
baġitarja u tmexxija finanzjarja xierqa. 

  
1ĠU C 139, 14.6.2006, p. 1.

Emenda 3
Premessa 12

(12) Għat-tul kollu tal-programm, din id-
Deċiżjoni tistabbilixxi qafas finanzjarju li 
jikkostitwixxi l-punt ewlieni ta’ referenza, 
għall-awtorità baġitarja, fl-ambitu tat-tifsira 
ta’ punt 33 tal-ftehim Inter-istituzjonali tas-6 
ta’ Mejju 1999 bejn il-Parlament Ewropew, 
il-Kunsill u l-Kummissjoni għal dixxiplina 
baġitarja u titjib tal-proċedura baġitarja .

(12) Għat-tul kollu tal-programm, f'din id-
Deċiżjoni qed jiġi stabbilit qafas finanzjarju 
li jikkostitwixxi, fil-qafas tal-proċedura 
baġitarja annwali, il-punt ewlieni ta’ 
referenza, għall-awtorità baġitarja, fl-ambitu 
tat-tifsira ta’ punt 37 tal-ftehim 
Interistituzzjonali tas-17 ta’ Mejju 2006
bejn il-Parlament Ewropew, il-Kunsill u l-
Kummissjoni għal dixxiplina baġitarja u 
tmexxija finanzjarja tajba.

Emenda 4
Artikolu 5, paragrafu 1 a (ġdid)

Il-programm ta' ħidma jinkludi indikaturi 
għall-objettivi tal-programm imsemmija fl-
Artikolu 4(2) li għandhom jintużaw biex 
jevalwaw il-programm fil-qafas tar-rapporti 
intermedjarji u finali skond l-Artikolu 18.

Ġustifikazzjoni

Fiż-żewġ programmi Dwana u Fiscalis 2013 għandhom jiġu stabbiliti u analizzati objettivi 
ffissati b'mod ċar u indikaturi kalkolabbli għall-miżuri kollha li jittieħdu fil-qafas tagħhom; 
dawn il-miżuri għandhom isiru l-bażi ta' deċiżjoni dwar miżuri eliġibbli għall-assistenza. L-
inklużjoni ta' indikaturi fil-programm ta' ħidma tiffaċilita l-elaborazzjoni tar-rapporti 
intermedjarji u finali.

Emenda 5
Artikolu 6 paragrafu 2 e

(e) kull taxxa ġdida relatata mas-sistemi ta’ 
komunikazzjoni u ta’ skambju ta’ l-
informazzjoni, stabbilita skond il-
leġislazzjoni Komunitarja u prevista fil-
Programm ta’ Ħidma li għalih issir referenza 
f’Artikolu 5.

(e) kull taxxa ġdida relatata mas-sistemi ta’ 
komunikazzjoni u ta’ skambju ta’ l-
informazzjoni, stabbilita skond il-
leġislazzjoni Komunitarja u prevista fil-
Programm ta’ Ħidma li għalih issir referenza 
f’Artikolu 5.

Ġustifikazzjoni

Tikkonċerna biss il-verżoni Ġermaniża.

Amendment 6
Article 10

1. Il-Kummissjoni, f’kooperazzjoni mal-
pajjiżi parteċipanti, għandha tinkoraġġixxi
l-kooperazzjoni strutturata bejn il-korpi 
nazzjonali ta’ taħriġ u l-uffiċjali 
responsabbli għat-taħriġ fl-
amministrazzjonijiet tat-tassazzjoni , u 
b’mod partikulari permezz tal-mezzi li 
ġejjin:

1. Il-pajjiżi parteċipanti, f’kooperazzjoni 
mal-Kummissjoni, għandhom 
jinkoraġġixxu l-kooperazzjoni strutturata 
bejn il-korpi nazzjonali ta’ taħriġ u l-uffiċjali 
responsabbli għat-taħriġ fl-
amministrazzjonijiet tat-tassazzjoni , u 
b’mod partikulari permezz tal-mezzi li 
ġejjin:

(a) l-iżvilupp ta’ programmi ta’ taħriġ 
eżistenti u, fejn meħtieġ, programmi ġodda 
biex jipprovdu qofol komuni ta’ taħriġ għall-
uffiċjali biex ikunu jistgħu jiksbu l-ħiliet u l-
għarfien professjonali komuni meħtieġ;

(a) l-iżvilupp ta’ programmi ta’ taħriġ 
eżistenti u, fejn meħtieġ, programmi ġodda 
biex jipprovdu qofol komuni ta’ taħriġ għall-
uffiċjali biex ikunu jistgħu jiksbu l-ħiliet u l-
għarfien professjonali komuni meħtieġ;

(b) fejn xieraq, il-koordinazzjoni tal-ftuħ, 
lill-uffiċjali mill-pajjiżi parteċipanti kollha, 
ta’ korsijiet ta’ taħriġ fit-tassazzjoni fejn 
dawn il-korsijiet huma pprovduti minn pajjiż 
parteċipant għall-uffiċjali tiegħu stess;

(b) fejn xieraq, il-ftuħ ta' korsijiet ta' taħriġ 
fit-tassazzjoni, lill-uffiċjali mill-pajjiżi 
parteċipanti kollha,  fejn dawn il-korsijiet 
huma pprovduti minn pajjiż parteċipant 
għall-uffiċjali tiegħu stess;

(c) fejn xieraq, l-iżvilupp ta’ l-istruttura u 
għodda meħtieġa għal taħriġ ta’ taxxa 
komuni u l-ġestjoni tat-taxxa.

(c) fejn xieraq, l-iżvilupp ta’ l-għodda 
meħtieġa għal taħriġ ta’ taxxa komuni.

2. Il-pajjiżi parteċipanti għandhom jiżguraw 
li programmi komuni ta’ taħriġ u l-
infrastruttura komuni ta’ taħriġ ta’ taxxa
msemmija f’paragrafu 1(c) ikunu integrati 
bis-sħiħ fil-programmi nazzjonali ta’ taħriġ.

2. Il-pajjiżi parteċipanti għandhom, fejn 
jixraq, jintegraw il-programmi ta' taħriġ 
żviluppati b'mod komuni msemmija 
f’paragrafu 1(a) fil-programmi nazzjonali 
tagħhom ta’ taħriġ.

Il-pajjiżi parteċipanti għandhom jiżguraw 
ukoll li l-uffiċjali tagħhom jirċievu t-taħriġ 
inizjali u kontinwu meħtieġ biex jiksbu l-
ħiliet u l-għarfien professjonali komuni 
skond il-programmi ta’ taħriġ komuni u
taħriġ lingwistiku meħtieġ għal dawk l-
uffiċjali biex jaċċertaw standard suffiċjenti 
ta’ kompetenza lingwistika għas-sehem fil-
programm.

Il-pajjiżi parteċipanti għandhom jiżguraw 
ukoll li l-uffiċjali tagħhom jirċievu t-taħriġ 
inizjali u kontinwu meħtieġ biex jiksbu l-
ħiliet u l-għarfien professjonali komuni 
skond il-programmi ta’ taħriġ komuni u t-
taħriġ lingwistiku meħtieġ għal dawk l-
uffiċjali biex jiksbu standard suffiċjenti ta’ 
kompetenza lingwistika għas-sehem fil-
programm.

Ġustifikazzjoni

Emenda ta' kompromess li tissostitwixxi l-emendi 5, 6 u 7 u li ttejjeb it-test kif miftiehem mal-
Kunsill u l-Kummissjoni.

Emenda 7



PE 380.637v05-00 8/12 AD\655125MT.doc

MT

Artikolu 13 paragrafu 1

1. Il-qafas finanzjarju għall-
implimentazzjoni tal-programm għall-
perjodu mill-1 ta’ Jannar 2008 sal-31 ta’ 
Diċembru 2013 b’dan qed jiġi stabbilit għal 
EUR 156,9 miljun. 

1. Il-qafas finanzjarju għall-
implimentazzjoni tal-programm għall-
perjodu mill-1 ta’ Jannar 2008 sal-31 ta’ 
Diċembru 2013 b’dan qed jiġi stabbilit għal 
176.85 miljun EUR.

Ġustifikazzjoni

Fil-qafas ta' strateġija mtejba tal-ġlieda kontra l-frodi, jidher li huwa neċessarju li s-sistema 
ta' tassazzjoni tal-VAT u s-Sistema ta’ Kontroll tal-Moviment tas-Sisa (MIAS u EMCS) jiġu 
allinjati, biex l-iskambju ta' informazzjoni bejn persuni taxxabbli u l-amministrazzjonijiet 
finanzjarji min-naħa waħda u bejn l-amministrazzjonijiet finanzjarji stess isir aktar malajr. L-
approprjazzjonijiet addizzjonali għandhom jinqasmu kif ġej: MIAS 32.35 minflok 31 miljun 
EUR, EMSC 22 minflok 19.5 miljun EUR u l-iżvilupp ta' l-IT 34.9 minflok 18.8 miljun EUR.

Emenda 8
Artikolu 13 paragrafu 2

2. L-approprjazzjonijiet annwali għandhom 
jiġu awtorizzati mill-awtorità tal-baġit fil-
limiti ta’ l-iskema multiannwali tal-
perspettivi finanzjarji.

2. L-approprjazzjonijiet annwali għandhom 
jiġu awtorizzati mill-awtorità tal-baġit fil-
limiti ta’ l-iskema multiannwali tal-qafas 
finanzjarju skond Punt 37 tal-Ftehim 
Interistituzzjonali tas-17 ta' Mejju 2006 
bejn il-Parlament Ewropew, il-Kunsill u l-
Kummissjoni Ewropea dwar id-dixxiplina 
baġitarja u t-tmexxija finanzjarja tajba.

Emenda 9
Artikolu 14 paragrafu 2 e

(e) l-ispejjeż ta’ kull attività oħra msemmija 
fil-punt f ta’ l-Artikolu 1(2).

(e) l-ispejjeż ta’ kull attività oħra msemmija 
fil-punt f ta’ l-Artikolu 1(2) sa mhux aktar 
minn 5 % ta' l-ispejjeż totali tal-programm.

Ġustifikazzjoni

Il-possibilità ta' promozzjoni ta' attivitajiet oħra neċessarji għat-twettiq ta' l-għanijiet tal-
programm hija miftuħa ħafna. Sabiex titħalla l-possibilità tal-flessibilità mixtieqa mingħajr 
effetti żvantaġġjużi fuq ħidma oħra fi ħdan il-programm Fiscalis 2013, għandu jiġi adottat 
limitu massimu ta' 5 %, kif miftiehem fil-grupp ta' ħidma tal-Kunsill, anki fit-test tad-
Deċiżjoni.

Emenda 10
Artikolu 14 paragrafu 4

4. Il-Kummissjoni għandha tadotta kull 
miżura neċessarja għall-ġestjoni tal-baġit tal-
programm skond il-proċedura msemmija 
f’Artikolu 16(2).

4. Il-Kummissjoni għandha tadotta kull 
miżura neċessarja għall-ġestjoni tal-baġit 
tal-programm skond il-proċedura msemmija 
f’Artikolu 16(2). Il-Kummissjoni għandha 
tippreżenta lill-Parlament il-proposta għal 
miżuri implimentattivi minn qabel sabiex 
il-Parlament, jekk ikun meħtieġ, ikun jista' 
jagħti l-opinjoni tiegħu dwarha, skond l-
Artikolu 8 tad-Deċiżjoni 1999/468/KE, 
qabel ma l-miżuri jiġu adottati.

Ġustifikazzjoni

Tissostitwizzi l-emenda 11 u tagħmilha possibbli li jiġu adottati miżuri mhux leġiżlattivi taħt 
is-sistema tal-komitoloġija, sabiex tippermetti l-flessibilità neċessarja. Peress li l-
Kummissjoni sfortunatament spiss tibgħat l-informazzjoni meħtieġa bi qbil mad-Deċiżjoni 
1999/468/KE tard, li l-Parlament ma jkunx jista' jirreazzjoni fil-waqt, din id-dispożizzjoni 
hemm bżonn li tiddaħħal.

Emenda 11
Artikolu 14, paragrafu 5, subparagrafu 1 a (ġdid)

Il-parti ta' l-infiq amministrattiv 
m'għandhiex tkun iktar minn 5% mill-
ispiża globali tal-programm, inkluż l-infiq 
amministrattiv allokat għall-Kummissjoni.

Emenda 12
Artikolu 14 a (ġdid)

Artikolu 14 a
Applikabilità tar-Regolament Finanzjarju

Skond it-Titolu VI tar-Regolament (KE, 
Euratom) Nru 1605/2002 tal-Kunsill tal-25 
ta' Ġunju 2002 dwar ir-Regolament 
Finanzjarju applikabbli għall-baġit 
ġenerali tal-Komunitajiet Ewropej1 (minn 
hawn 'il quddiem "ir-Regolament 
Finanzjarju"), id-dispożizzjonijiet tiegħu 

japplikaw għal kull għotja li ssir skond din 
id-Deċiżjoni.
B'mod partikolari jeħtieġu ftehim bil-
miktub u bil-quddiem mal-benefiċjarji fis-
sens ta' l-Artikolu 108 tar-regolament 
Finanzjarju u r-regolamenti ta' 
implimentazzjoni maħruġa fuq il-bażi 
tagħha, fejn dawn ta' l-aħħar jiddikjaraw 
ruħhom li huma lesti jħallu lill-Qorti 
Ewropea ta' l-awdituri tivverifika l-użu ta' 
l-għotjiet. Dawn il-verifiki jistgħu jsiru għal 
għarrieda.
__________________
1ĠU L 248, 16.9.2002, p. 1. Modifikat permezz tar-
Regolament Nru 1995/2006 (ĠU L 390, 30.12.2006, 
p.1).

Ġustifikazzjoni

F'każ li l-Kummissjoni tikkonkludi oqfsa ta' regolamenti bi sħab, hija għandha żżomm id-
dispożizzjonijiet relattivi tar-Regolament Finanzjarju mingħajr eċċezzjoni. Peress li dan ma 
jikkonċernax esklussivament dispożizzjonijiet dwar il-kontroll finanzjarju, l-applikabilità tar-
Regolament Finanzjarju għandha tidher f'Artikolu għalih.

Emenda 13
Artikolu 15

Id-deċiżjonijiet fuq il-finanzjament u kull 
ftehim jew kuntratt li jirriżulta minn din id-
Deċiżjoni għandhom ikunu suġġetti għall-
kontroll finanzjarju, u jekk meħtieġ, għall-
verifiki fuq il-post mill-Kummissjoni, 
inklużi mill-Uffiċċju Ewropew ta’ Kontra l-
Frodi (OLAF), u mill-Qorti Ewropea ta’ l-
Awdituri. Kull għotja li ssir skond din id-
Deċiżjoni għandha tkun suġġetta għal 
ftehim bil-miktub u bil-quddiem min-naħa 
tal-benefiċjarji. Dan il-ftehim għandu jkun 
fih l-aċċettazzjoni tal-benefiċjarji għall-
verifika mill-Qorti Ewropea ta’ l-Awdituri 
fuq l-użu li jkun sar mill-finanzi mogħtija.

Id-deċiżjonijiet fuq il-finanzjament u kull 
ftehim jew kuntratt li jirriżulta minn din id-
Deċiżjoni għandhom ikunu suġġetti għall-
kontroll finanzjarju, u jekk meħtieġ, għall-
verifiki fuq il-post mill-Kummissjoni, u 
partikolarment mill-Uffiċċju Ewropew ta’ 
Kontra l-Frodi (OLAF), u mill-Qorti 
Ewropea ta’ l-Awdituri.

Ġustifikazzjoni

Il-kontrolli jkunu aktar effettivi meta jsiru għal għarrieda. Għalhekk fit-test tad-Deċiżjoni 
għandu jiddaħħal obbligu f'dan is-sens min-naħa ta' l-istati Membri. L-obbligi tas-sħab 

kontraenti skond ir-Regolament Finanzjarju ma jolqtux biss il-kontrolli finanzjarji u 
għaldaqstant għandhom jiddaħħlu separatament fl-Artikolu 14 a ġdid "Applikabilità tar-
Regolament Finanzjarju".

Emenda 14
Artikolu 16 paragrafu 2

Ġustifikazzjoni

Fi programm li prinċipalment iservi biex jgħin lill-Istati Membri, li iżda jimplimenta l-
politika ta' l-UE u li jiġi ffinanzjat mill-baġit ta' l-UE, jeħtieġ li l-Kunsill ma jkollux vantaġġ 
fuq il-Parlament. Għalhekk kumitat ta' konsulenza huwa aktar adattat minn kumitat ta' 
amministrazzjoni.

Emenda 15
Artikolu 18 paragrafu 3 subparagrafu 1 a u b

(a) rapport ta’ evalwazzjoni ta’ nofs il-
perjodu msemmi u komunikazzjoni fuq 
kemm ikun tajjeb li l-programm jitkompla, 
akkumpanjata, fejn xieraq, bi proposta, sa 
mhux aktar tard mit-30 ta’ Settembru 2011;

(a) rapport ta’ evalwazzjoni ta’ nofs il-
perjodu msemmi u komunikazzjoni fuq 
kemm ikun tajjeb li l-programm jitkompla, 
akkumpanjata, fejn xieraq, bi proposta, sa 
mhux aktar tard mill-31 ta’ Lulju 2011;

(b) ir-rapport ta’ evalwazzjoni finali sa 
mhux aktar tard mit-30 ta’ Settembru 2014.

(b) ir-rapport ta’ evalwazzjoni finali sa 
mhux aktar tard mill-31 ta’ Lulju 2014.

Ġustifikazzjoni

Id-dati għat-tressiq tar-rapporti mill-Kummissjoni lill-PE, lill-Kumitat Ekonomiku u Soċjali u 
lill-Kumitat tar-Reġjuni ma jikkunsidrawx biżżejjed l-iskadenzi fil-proċedura baġitarja fil-
Parlament Ewropew. Id-dati ta' skadenza għat-tressiq tar-rapporti min-naħa tal-Kummissjoni 
għaldaqstant għandhom jitmexxew mit-30 ta' Settembru sal-31 ta' Lulju.

2. Fejn issir referenza għal dan il-paragrafu, 
għandha tapplika l-proċedura stipulata fl-
Artikolu 4 tad-Deċiżjoni 1999/468/KE, 
f’konformità ma’ l-Artikoli 7 u 8 tagħha. 

Il-perjodu previst fl-Artikolu 4(3) tad-
Deċiżjoni 1999/468/KE għandu jkun ta’ 
tliet xhur.

2. Fejn issir referenza għal dan il-paragrafu, 
għandha tapplika l-proċedura stipulata fl-
Artikoli 3 u 7 tad-Deċiżjoni 1999/468/KE, 
filwaqt li jiġi kkunsidrat l-Artikolu 8
tagħha. 

